
E ntantu, tutti fora, tutt’istrati 
Li genti alluntanavanu li mura… 
Viti chi tempi!... la casa undi stati 
Cu odiu mu si guarda e cu paura! 
 
Ccà, la fici pe stridu la natura: 
Doppu chi a spinti ndi juntau pe ffora, 
Spezz’a chioviri pe nnu quartu d’ura: 
Penzati vui, cuntrastu chi tt’accora… 
 
Nci fu nu fuji fuji chi spassàu, 
E a frotta s’azzippar’ und’era io; 
Ca ognun’undi potessari tornau, 
Siccu, schiantatu, comu vozzi Dio! 
 
Già finarmenti cominciàu a jorniri, 
E lu tempu si vinni a ripracàri, 
Ma l’anima ‘ntempesta fa ciangìri 
Cuvàndu ca si pottaru mpittàri. 
 
Cu sa quali parenti e amici cari! 
Ed addinovu fora, e ccu penseri 
Ognunu di li soi pe dimandari, 
Tagghiandu ogni puntuni, ogni quarteri. 
 
E l’aria er’atturrùsa, e la natura 
Paria ch’era sdegnata e cu la ira; 
La terra mpaticavi cu paura 
E ti paria c’ancora vota e gira. 
 
Ntra sta malinconia, ntra stu spaventu, 
Li gaji all’armi gridan’ ogni tantu; 
Abbaianu li cani a lu straventu, 
Chi ffannu mu t’arrizzi di lu schiantu. 

 
Lu populu va e veni e torn’arretu 
Chip pari cupugghiùni foriàtu, 
Cù ferma e arricchia e poi fuji cchiù nquetu; 
Lu mundu, nsomma è tuttu miscitàtu. 
 
Na fimmana ntra sta miscitaria 
Scippandusi la facci jìa dicendu: 
A lu quarteri di Santa Maria 
Nci sù mpittàti… e ntantu jìa fujendu. 
 
Scappammu ntutta curza a chija via, 
E ognunu non pensau la vita sua; 
Non  c’era forza cchiù chi ti tenìa; 
Parzi ca sta sbentura fussi tua! 
 
Ed eccuti arrivammu a chija casa 
Chi era di Taresa di la Presa, 
Di jusu, era lu solu quasi rasa, 
Gugghiuta comu munti di cinèsa. 
 
Di susu, na capata smulinava 
Cu la suffitta chi ancora pendiva; 
Nu menzagnu di muru amminazzàva 
E lu coraggiu menu ti veniva... 
 
Don Pascalinu: ccà, ccà, ngusciàva, 
E si arricchiati, forzi è ancora viva… 
Na fimmana mi dissi: e m’ammostrava 
Nu bucu chi a terrànnu avia m’arriva. 
 
E non mi tinni cchiù: mi libarài 
A mmenz’a chiji travi mpendulùni; 
A testa sutta quasi, m’azzippài, 
Mu scavu petri, caccìni e mattùni. 

E appress’a mmia carcàtru s’abbuzzàu, 
E cu coraggiu bellu mi seguiu 
Corcatru mpora mpora nd’ajutàu 
E scava, scava già si cumparìu. 
 
Nu pedicedu jancu ammodulatu !... 
Cu destrizz’appartài, smovendu quetu, 
La caccìna e li petri d’ogni latu, 
Tiranduli cu l’unghii pe d’arretu. 
 
Oh! ch’era beiu!... quandu lu tirai 
Mi parzi ch’era figghiu di li mei: 
Cu tennarizza duci l’abbasài 
E dissi: Oh! Fugghiu!... Misereri mei! 
 
Chist’era di la Presa niputeiu, 
E la nanna cu amuri lu criscìa!... 
Si lu curcava, stu biund’Angialeiu, 
Ch’era assulàta, pe nna cumpagnìa. 
 
Era caddu, e  mi parzi ca kiatàu 
E l’occhi rizzi puru ca movìu… 
Ma fu nu ngannu!...  non si risbigghiàu! 
Fu l’urtimu suspiru chi nc’escìu! 
 
Ntra l’ortu jà vicinu lu trasìa: 
Nu jazzu d’erbi fu la naca sua! 
Lu previti Carrera era cu mmia: 
Prega, nci dissi, pe la mamma tua. 
 
E torn’arretu, mu tornu a scavàri, 
Ma genti mo nd’avia di forti cori 
Chi urtava cu speranza di trovari 
La vecchiareja, prima ca mu mori! 
 
La scuvertammu ch’era a coppu sutta; 
E nci abbastau na trava mu la schiatta! 
Cu ppetri era ncufata tutta tutta: 
La facci sula ancora aviva ntatta! 
 
Lu figghiu Cicciu, a lu stanti arrivàu 
Pistandusi e gridandu: Oh! frati meu! 
Und’eni, und’eni fratima scramau; 
Oh! frati! Oh! mamma! Oh! niputeiu meu! 
 
Lu frati, si, lu frati ancora nc’era!... 
E mmu si scava fu na pen’amara 
Ch’avia di supra mura ed armacèra 
E caccìna a munsèja di cantàra! 
 
Nescimm’ascenti, abbì, non sacciu comu!... 
Di sti fracassi, comu ndi scordamu? 
Lu muru chi pendìa… fu galantomu… 
Cadendu, ndezzi tempu mu scappamu... 
 
Pe avanti a la mia casa, cunturbatu, 
Mi ndi tornai snervatu, strambalatu!... 
Stu terramotu nom mi scordu mai, 
Ch’appressu mi portau li peiu guai! 
 
Pe mmò sospendu, e ccà nci mentu puntu; 
Ma s‘haiu tempu, appressu vi lu cuntu. 




